
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
অক্ষয়কুমার ও বাংলা-সাহিত্য సె
হুইয়াছেন। বরীন্দ্রনাথের সমসাময়িক অক্ষয়কুমার বড়াল, দেবেন্দ্রনাথ সেন এবং গোবিন্দচন্দ্র দাস প্রকৃত কবিত্বশক্তির অধিকারী ছিলেন । ‘প্রদীপে'র ৩য় সংস্করণের ভূমিকায় ‘সাহিত্য-সম্পাদক সুরেশচন্দ্র সমাজপতি লিখিতেছেন :-“সে দিন একজন নিপুণ সমালোচক-স্বয়ং সুকবি --বলিয়াছেন, বড়াল জাত-কবি । সে কথা সত্য, তিনি জাত-কবি, এবং এই কারণেই প্রথম যৌবনেও সেই জাত-কবির স্বধৰ্ম্ম সহজ বুদ্ধি'টুকুর আলোয় আপনার হৃদয়-বেলাভূমির উপলরাশি হইতে চিন্তা-মণিগুলি বাছিয়া লইয়াছিলেন।” যিনি প্রকৃত কবি, সাময়িকভাবে লোকসমাজে তিনি বিস্তৃত হইতে পারেন, তাহার কাব্য কিন্তু বাচিয়া থাকিবেই । প্রতিভার বৈশিষ্ট্য অক্ষয়কুমারকে যে স্বাতন্ত্র্য দান করিয়াছে, সেই স্বাতন্ত্র্য কাব্যামোদী পাঠকের নিকট র্তাহাকে চির-আদৃত করিবে। অক্ষয়কুমারের প্রতিভা স্নিগ্ধ, তাহ প্রখর এবং দীপ্ত নহে । এমন নিপুণ শব্দ-শিল্পী কবিদের মধ্যে অল্পই পাওয়া যায় । রসজ্ঞ সমালোচক সমাজপতি প্ৰদীপ’ সম্বন্ধে যে-কথা বলিয়াছেন, বড়াল-কবির সকল কাব্য সম্বন্ধেই সেই কথা থাটে । র্তাহার “খণ্ড-কবিতায় ভাবকে পূর্ণাবয়বে অভিব্যক্ত করিবার চেষ্টা বা প্রয়াস নাই । তাহ। যতটুকু প্রকাশ করে, তাহ অপেক্ষা অনেক অধিক আভাসে ফুটয় উঠে।...কবিতা সুন্দর, ব্যঞ্জনা স্বন্দরতম । অক্ষয়কুমারের অধিকাংশ কবিতা এই ব্যঞ্জনায় সমৃদ্ধ ।” অক্ষয়কুমার *এধা’র কবিরূপে সমধিক প্রসিদ্ধ। শোকাত্মক-কাব্যমধ্যে ‘এষা’ এক বিশিষ্ট স্থান অধিকার করিয়া আছে ।
অক্ষয়কুমার বড়ালের কবিতার মাধুৰ্য্য পাঠক কিঞ্চিৎ পরিমাণে উপভোগ করিতে পারিবেন বলিয়া আমরা তাহার কয়েকটি গীতি-কবিতা উদ্ধৃত করিতেছি –

		 এই পাতা শেষ সম্পাদিত হয়েছে ১৮:১৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

